
ÅRSMELDING  2023

Ørsta sokneråd
Soknerådet har  mellom 01.11.2019 -01.11.2023  følgjande medlemer:
Gudny Fagerhol – leiar
Anders Digernes – nestleiar
Aud Standal Digernes
Henning Brautaset – referent 
Idar Henning Vatne
Astrid Kristine Øyehaug Moe
Hilde Opsal
Svein Vatne
Sokneprest Arne Moltubak
Merethe Qvenild Loe er 1. vara og møter fast på møta. 
Dei andre vararepresentantane som vert kalla inn ved høve er:  
Ove Egil Opsal, Nina Jørgine Thon, Rita-Iren Haukeland Vatne og Magnar Hjertenæs

Medlemar til Ørsta kyrkjelege fellesråd har vore Gudny Fagerhol og Anders Digernes.

Soknerådet har ikkje tilsett sekretær. Henning Brautaset har ført referat til protokollen. 
Soknerådet sitt arbeidsutval har vore: Leiar, nestleiar, sokneprest og referent.

For soknerådet har Merethe Qvenild Loe vore knytt opp til Kirkens Nødhjelp. 
Kontakt for Kirkens SOS er Henning Brautaset og til Misjonsprosjektet (NMS) er det Astrid Kristine Øyehaug Moe.

Frå 01.11.2023  har soknerådet følgjande medlemer:
Anders Digernes– leiar
Kirsten Ose – nestleiar
Bjørn Erik Sørheim
Astrid Kristine Øyehaug Moe
Kjetil Årøen
Svein Vatne
Gudny Fagerhol 
Veronica Skogström Bigset – referent 
Sokneprest Arne Moltubak
Øyvind Roger Halse er 1. vara og møter fast på møta. 
Dei andre vararepresentantane som vert kalla inn ved høve er:  
Jostein Bjarne Bjørdal, Merethe Qvenild Loe, Ove Egil Opsal. 
Andrea Hovden var vald inn som fast medlem, men har gått ut grunna flytting til anna kommune.

Medlemar til Ørsta kyrkjelege fellesråd er Anders Digernes og Kirsten Ose. Vara er: Svein Vatne og Astrid Kristin Øyehaug Moe.

Soknerådet har ikkje tilsett sekretær. Veronica Skogstrøm Bigset har føre referat til protokollen. 
Soknerådet sitt arbeidsutval har vore: Leiar, nestleiar, referent og sokneprest.

For soknerådet er Kirsten Ose vore knytt opp til Kirkens Nødhjelp. 
Kontakt for Kirkens SOS er Kjetil Årøen, til Misjonsprosjektet (NMS) er det Astrid Øyehaug Moe og til Bibelselskapet er Øyvind Roger Halse.

Utanom dette er det òg Trusopplæringsutval, der Svein Vatne og Bjørn Erik Sørheim er medlemar saman med ein representant for kvart av dei andre to råda.
.


Soknerådsmøte
10 soknerådsmøte vart halde i 2023, i tillegg til kyrkjelydsmøte med årsmelding.

Soknerådet handsama 37 saker i året som gjekk. 
Mellom anna vart dette handsama:
· Prinsipp for gudstenestearbeidet, gudsteneste- og offerliste
· Kyrkjeval 2023, med lister, førehandsrøysting og valting.
· Økonomi og rekneskap
· Oppstart av barnekora GLØD, Mini-GLØD

I tillegg ei rekkje med meir praktiske arrangement
· Kransing av bautaen 17. mai.
· Konfirmasjonar
· Prostevitjing
· Julegrantenning
· Julegudsteneste, friluftsgudsteneste fleire stadar
· Kyrkjelydsmøte med årsmeldig

[bookmark: _Hlk97634216]Tal frå Ørsta sokneråd sin rekneskap 2023
Rekneskapen for 2023 viser eit meirforbruk (underskot) på kr 24 671,57 som vert å belaste soknerådets disposisjonsfond.
Disposisjonsfondet utgjer kr 371 882,17.
Etter at disponering av meirforbruk (underskot) 2023 er vedteke, blir saldoen på disposisjonsfondet kr 347 210,60.
Atterhald om at rekneskapen ikkje er revidert.
Revidert rekneskap for 2023 vil bli tilgjengeleg på kyrkjekontoret så snart den ligg føre. 

Andre aktivitetar i kyrkja/kyrkjekontoret 2023

Y`s men har hatt nokre av sine møter i Undervisningssalen, 1. måndag i månaden. K-gruppa har leigd både Kyrkjestova til møte og hatt Julefesten sin hjå oss.  
Ørsta kyrkjekor var i full sving, med kantor Marie Austrheim Riise som kantor. Dei øver fast i kyrkja kvar onsdag kl.19-21.


Statistikk 2023
	Årstal
	2019
	2020
	2021
	2022
	2023

	Døypte
	100
	78
	64
	93
	62

	-bur i Ørsta sokn
	87
	71
	57
	86
	51

	-Busette i soknet, døypt annan stad
	4
	4
	8
	5
	3

	Konfirmerte
	91
	90
	75
	110
	99

	Vigslar
	7
	9
	6
	9
	11

	   - forbønn ved borgarleg vigsel
	0
	0
	0
	1
	0

	Gravferder
	59
	66
	76
	64
	74

	Innmeldingar
	2
	8
	4
	7
	6

	Utmeldingar
	22
	18
	23
	26
	1

	Gudstenester søn- og helgedagar  
(utanom søn-og helgedagar)
	62 (15)

	60(14) 

	57(29) 

	69(13)

	63 (23)


	   - deltakarar søn- og helgedagar
	8717
	3651 
	3159 
	8137
	7800 (2423)

	   - deltakarar gudstenestedeltaking  gj.snitt
	142,25
	62,95
	55,42
	99,23
	118,87

	Frivillige (estimerte tal)
	329
	130
	46
	161
	384



[bookmark: _Hlk159577934]Kyrkjelydsval 2023
I 2023 vart det gjennomført kyrkjeval den 10. og 11.september. Det sitjande soknerådet var nominasjonsnemnd. Lista med 13 kandidatar til soknerådsvalet vart lagt fram og godkjend i april.  
8 personar frå soknerådet var på valkurs i august. Det var førehandsrøysting digitalt, på kyrkjekontoret kvardagane og på Bakk Ola-marka 21. august og på Ørstaheimen den 23. august. På sjølve valdagen vart valet halde på både Kulturhuset, Dalane skule og Hovden skule og søndag 10. september vart det halde val på Kulturhuset og på Dalane skule. Fleire frå soknerådet og frivillige stilte som vakter i vallokala. Valdeltaking i Kyrkjevalet 2023 var på totalt 9 % i Ørsta sokn. For Soknerådsvalet var det 9% oppslutning og for Bispedømerådsvalet var det 5 %.


Gudstenestearbeidet 2023

Frå statistikken ser vi at det vart halde 63 gudstenester på søn- og helgedagar i soknet, mot 69 i 2022. Totalt var det 7800 deltakarar på dei 63 gudstenestene i 2023. Dette gir eit snitt på 123,8 deltakarar pr gudstenestene. For 2022 var tala 8237 på 69 gudstenester, noko som gir eit snitt på 119,4. For 2019, det siste året før pandemien var tilsvarande tal 8717 deltakarar fordelt på 62 gudstenester, noko som gjev eit snitt på 142,25. Vi ser altså at nedgangen i antall deltakarar har flata ut og at snittet har ein liten oppgang frå i fjor. Dette er positivt. 

Livspustgudstenestene vart vidareført i 2023 med god oppslutnad. På dei fem gudstenestene kom det totalt 591 deltakarar som gjev eit snitt på 162, altså godt ovet dei vanlege gudstenestene.

Friluftsgudstenesta ved Hovdevatnet (23 deltakarar) 2. pinsedag vart flytta til Sanitetshuset grunna dårleg vær. Elles var det friluftsgudstenester i Aasentunet i samband med dei nynorske festspela (203), i Grøvika (42) og på Brudevollen på Olsok (89).

Trusopplæringa har ein viktig plass i gudstenesta og deltaking knytt til både utdeling av bok til førsteklassingane i mars, fireårsbok i mai, Bibel til 10-åringar i oktober og Lys vaken for 11-åringar i november var positivt for gudstenestene i 2023. Konfirmantane gjorde også i i 2023 klokkarteneste gjennom heile konfirmantåret.

Søndagsskulen har også vert vidareført i 2023 med variabelt oppmøte. Det er behov for både fleire born og fleire leiarar. Barnekora GLØD og MiniGLØD  tok del på gudstenesta første søndag i advent og på julaftan. Dette er eit svært positivt tiltak som  tilfører gudstenesta både songglede livsglede og eit naturleg og godt trusutrrykk. Kyrkjekoret tok del på Askoeonsdag, 8. mars, Skjærtorsdag, Påskenatt, Festspelgudstenesta i Aasentunet, Helgemesse og «Vi syng og speler jula inn.» Kyrkjekoret løfter gudstenestene både med eigne bidrag og med å løfte den generelle salmesongen.

Kyrkjekaffi vart arrangert ved hjelp av konfirmantforeldre. Dette er ei ordning som stort ser ut til å fungere godt. Som oftast er kyrkjekaffien oppe i kyrkjerommet. Det er tatt ut ein benk på høgre side bak for å gi plass til bord å ha kaffi og kaker/kjeks på. På venstre side bak er ein benk snudd og det er sett inn lave bord der ein kan sette frå seg kaffikoppen. Dette har vore eit godt tiltak. 
 
Klokkarfunksjonen i gudstenestene vart også i 2023 dekt av frivillige.
Det er framleis eit ønske å auke talet på frivillige i denne tenesta.

Utblikk
Dei siste åra har livspustkonseptet og barnekora vore viktige og gode nykommarar. Korleis kan vi no vidareutvikle gudstenestearbeidet enno eit steg? Det har lenge vore snakka om å få til eit samtalekonsept på kyrkjekaffen etter nokre av gudstenestene. Kanskje det kan vere tid for å få i ganga dette? Kan det vere aktuelt å involvere bibelgrupper i førebuing av gudstenestene? Kan dei til dømes utfordrast til å ta ansvar for forbønsledd eller preikeinnspel til einskilde gudstenester? Kan nokre utfordrast til utsmyknigskomitè? Kort sagt, er det mogleg å involvere fleire frivillige i planlegginga/førebuinga av gudstenestene for å skape meir eigarskap til gudstenesta? Og kan dette skape høgre deltaking

Sokneprest Arne Moltubak



Trusopplæring 2023

Dette var dei viktigaste arrangementa som gjeld trusopplæring i Ørsta kyrkje:

0-3 år: Dåp nesten kvar søndag i kyrkja. Alle borna får ein handbrodert dåpsklut frå Madagaskar, i gåve frå frivillige lag i kyrkjelyden. Bilete med kveldsbøn frå soknerådet. Ein faddar får ein pose med gåver som ho eller han skal overrekke til fadderbarnet på dåpsdagen i tre år. Pakkane kostar om lag 150 kroner per barn. Innhaldet i pakkane kjem frå IKO-forlaget. Dette er gåvene: Smekke med «Å du som mettar» til 1. dåpsdagen, matboks med vers til 2. dåpsdagen og boka «Lille Sauen går seg vill» til 3. dåpsdagen. Gåvene vert finansierte av kyrkjelydane gjennom kyrkjeofringar og andre gåver. Fadrane vert òg oppmoda om å vere med å støtte ordninga med ei pengegåve.

1 år: Babysong: Dette tilbodet for småbarn og nybakteforeldre tilbyr ein plass for samspell mellom barn og foreldre. Barna får utfolde seg gjennom leik, song og fellesskap. Dette er eit samarbeid med Volda kyrkje. I 2023 vart babysong gjennomført med blant anna ei samling på Ørstaheimen. 13 av 135 familiar brukte tilbodet i Ørsta. (10% deltaking)

4 år: 94stk 4-åringar fekk i juni invitasjon til å vere med på undretur i kyrkja og gudsteneste med utdeling av kyrkjebok. 35 av dei kom til kyrkja på undretur og fekk bok. (37% deltaking)

 5 år: Kirkerottekino for årets kull vart flytta fram til januar 2024. 

6 år: 2 av 73 6-åringar møtte opp til bokutdeling (3%)

7år: Jordvenn vart ikkje gjennomført i 2023 på grunn av bemanningssituasjonen.

8 år: Tårnagenthelga vart ikkje gjennomført i 2023. Det vart flytta på eit par gongar på grunn av bemanning og permisjonar og til slutt vart det ikkje muleg å gjennomføre.

10 år: Utdeling av Bibel til 5.klassingar. 20 av 86 aktuelle 5.-klassingar fekk ”Bibelen – ei vandring gjennom den store forteljinga” i gåve utdelt i kyrkja. (33%)

11 år: 7 av 105 aktuelle 5.-klassingar kom på arrangementet lys vaken. (7%)

Opplegg for barnehagebarn og skuleelevar:
•	Barnehagevandring i kyrkja for alle barnehagane i Ørsta tidleg i desember.
Alle barnehagane i Ørsta fekk invitasjon og alle takka ja. 
•	Skulegudstenester med dramatisering av påskeforteljinga for 1.-4.kl. frå tre sentrumsskular i Ørsta.
•	Adventsgudsteneste tidleg i desember for alle skulane i Ørsta. I tillegg ungdomsskulen og opplæringssenteret.


Konfirmantar:
•	Det vart innskriving av nye konfirmantar – arrangement i kyrkja med postar.
•	Hausten starta med ”Avspark” i Hjørundfjord kyrkje veldig bra oppmøte.
•	Det vart presentasjonsgudsteneste for to klassar av gongen som betydde at vi brukte færre søndagar.
•	Konfirmantundervisningstimar med åtte ulike tema. 
Undervisningstema: 
1. Kva er gudsteneste? 
2. Er alt tilfeldig eller godt planlagt? 
3. Kvifor Bibel og misjon? 
4. Den heilage Ande og bøn 
5. Kva ansvar har vi for andre menneske og naturen? 
6. Døden og håpet. 
7. Kvifor syng vi? 
8. Tilgjeving og nåde.

•	Deltaking i gudstenesteliv som klokkar. Fem/seks konfirmantar kvar helg i løpet av heile konfirmantåret
•	Konfirmantleir på Sunnmøre Folkehøgskule i vinterferien (med ungdoms- og vaksenleiarar).
•	Dør til dør fasteaksjon utan bøsse men med Vippshefter.
•	Fire konfirmasjonsgudstenester og éi individuelt tilpassa konfirmasjonsgudsteneste. 99 av 104 medlemar konfirmerte seg i Ørsta kyrkje (95%)

Andre kommentarar:
•	I år var det ingen, verken i staben eller blant dei frivillige, som var med på Trusopplæringskonferansen. 
•	Undervisningsutval: Vi har ikkje hatt anledning til å begynne på igjen etter at smittesituasjonen gikk tilbake. Dette på grunn av bemanningssituasjonen og helse som påverkar arbeidsfordeling og mengde.
•	Det er gledeleg for kateket å ha fått ein person til på laget i trusopplæringa. Ein ny kollega med mykje energi, nytenking og masse idear. Det er veldig positivt for avdelinga og vi ser allereie at vi får gjort litt meir arbeid og løyse gamle utfordringar på ein ny måte.
•	Ny søndagsskule i Ørsta kyrkje.

Vegen vidare:
•	I 2024 har vi 3stk i trusopplæringa og vi er allereie i gong med å gjennomføre sovande trusopplæringstiltak som er på planen.
•	Barnekora GLØD som kantor har starta i Ørsta gir mykje overskot i trusopplæringa. Mange av borna som er med i kora kjem til utdelingar og til gudsteneste og får meg seg familie. Det er kjempebra!
•	Vi ynskjer ha fleire vaksne som kan vere med å leie søndagsskulen som er begynt på nytt i Ørsta kyrkje. Ikkje på heiltid, men som kan bli spurd ein gong i blant.
•	Trusopplærar/frivillige har sett i gong fleire møteplassar utanom trusopplæringstiltak som f.eks påskesamling på bedehuset. Det kan verte fleire hendingar som vi ynskjer gjennomføre og treng støtte til.
•	Med nytt sokneråd ønsker vi å kome i gong undervisningsutvalet på nytt.


[bookmark: _Hlk161135729]Diakoni 2023
[bookmark: _Hlk34053700]Diakoni er omsorgstenesta til kyrkja. Diakoni er evangeliet i handling og blir uttrykt gjennom nestekjærleik, inkluderande fellesskap, vern om skaparverket og kamp for rettferd.   
(Plan for diakoni i Den norske kyrkja, 2020) 

Diakonien er heile kyrkjelyden sitt ansvar, men Ørsta sokneråd har eit særleg ansvar for det lokale diakoniarbeidet i soknet. 
Frå september 2023 er Knut Stave i permisjon og Betty A. Ndea Søvik har sidan då arbeidd i 100% stilling.
Fellesskap
•	Føremiddagstreffa i Ørsta er opne for alle, men hadde ingen arrangement i 2023. 
•	I 2023 var det invitert mindre grupper av eldre frå Ørsta, Hjørundfjord og Vartdal sokn til småtreff/kafétreff. Desse treffa har ikkje vore annonserte i avisa. Nokre gonger har det vore litt program på desse treffa, men formålet har først og fremst vore å kunne møtast til hyggeleg samvær på ein av kaféane i Ørsta og snakke saman.

Besøks- og omsorgsteneste
•	Institusjonsandakter vert haldne nesten kvar veke (unntatt i feriane), og om lag ein gong i månaden på Aktivitetssenteret.
•	Koronatida har vist at telefon er ein enkel måte å komme i kontakt med mange folk på, og dette har vi no brukt aktivt for å nå flest mogleg eldre i lokalsamfunnet vårt. Telefonen gir høve til å ta kontakt med nye og eventuelt oftare, enn ved fysiske møte. Diakonane må gjerne få tips om folk som kan ha nytte av telefonkontakt, eller kanskje også eit fysisk besøk.
•	Etterlatne blei inviterte til helgemessegudsteneste. 
•	Som medeigar i Kirkens SOS, Møre og Romsdal, er den diakonale, døgnopne telefontenesta, ein del av Ørsta kyrkjelyd sitt omsorgstilbod for dei som treng nokon å snakke med. Nye frivillige trengst til telefon- og/eller chattevakter til kontora i Ålesund og Myrvåg.

Internasjonal diakoni
•	Ørsta kyrkjelyd sitt misjonsprosjekt i Thailand er eit samarbeid med Det norske misjonsselskap (NMS) og Den evangelisk-lutherske kyrkja i Thailand (ELCT). Den årlege Misjonsmessa vart halden på kulturhuset i Ørsta i november.
•	Fasteaksjonen til Kirkens Nødhjelp: Det blei digital dør til dør-aksjon i Ørsta, Vartdal og Hjørundfjord i 2023.
•	Vi har fortsett med norskundervisning i 2023, for eldre ukrainske flyktningar og andre som ikkje får tilbod på opplæringssenteret. 
•	Språkkaféen i Ørsta har blitt svært populært blant innvandrar. Den vert arrangert éin gong i veka på Kyrkjekontoret i Ørsta. Språkkaféen er open for alle. Men vi treng endå fleire nordmenn og andre som snakkar norsk. Formålet med språkkaféen er å tale norsk saman, hjelpe flyktningane med lekser dei får frå ordinær norskopplæring, samt å gi dei hjelp med diverse praktiske gjeremål som utfylling av skjema, orientering om det norske samfunnet, korleis delta i ulike fritidsaktivitetar, osv.




Diakonane si deltaking i trusopplæring

Kvart år underviser diakonane konfirmantar både i individuelle klasser under året og på konfirmantleir. I arbeidet med konfirmantar har diakonane spesielt peika på den viktige rolla kyrkja vår har i samfunnet når det gjeld å ta  vare på naturen og miljøet og medmenneske.

Grøn kyrkjelyd

Ørsta kyrkjelyd har sidan 2014 vore Grøn kyrkjelyd, med felles handlingsplan saman med Vartdal- og Hjørundfjord kyrkjelydar sidan 2017. 
Sjå https://kirken.no/nb-NO/gronnkirke/gronn-menighet/oversikt-over-gronn-kirkelig-virksomhet/ 
Utfordringa er å  vidareføre måla i handlingsplanen i åra som kjem, og her kan heile kyrkjelyden ta del!

Takk til alle som har vore med og bere fram diakonien gjennom dette året! Lat oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i arbeid.

Betty A. Ndea Søvik, diakon


Kyrkjemusikk 2023 
Kyrkjemusikarar 2023
Marie Austrheim Riise, kantor i 100% stilling.
John Inge Leira Bjøringsøy, organist i 60 % stilling.

Den kristne songen og musikken er svar frå oss til den treeinige Gud for den Gud er og Guds handlingar i skaparverket, i frelseshistoria, i kyrkjelyden og i livet til den enkelte av oss. Å skape og lytte til musikk kan gi eit møte med det heilage i eit anna språk enn det som ord og tanke kan romme. Musikk og andre kulturelle uttrykk har, i lys av kristen skapartru, ein verdi i seg sjølv og gir ei felles plattform for å uttrykkje eit breitt spekter av livserfaringar. (Plan for kyrkjemusikk, s.9).

Gudstenester 
Den kristne kyrkja er ei syngjande kyrkje! Når vi utfaldar oss musikalsk, er det både til ære for Gud og til gagn og glede for kvarandre. Gjennom gudstenestene får vi løfte opp vår song, lovprise Gud og uttrykkje og formidle vår kristne tru i eit fellesskap. 

I Ørsta sokn er kyrkjemusikarane godt involverte, i samarbeid med prest, kateket og andre tilsette, i både planlegging av gudstenester, planlegging av salmar, og å hente inn lokale musikkrefter, samt planlegging/førebuing av både tradisjonell og nyare kyrkjemusikalske uttrykk til gudstenester. 

Året 2023 opna opp for fleire deltakande på gudstenester og større rom for å hente inn lokale musikkrefter, noko som var svært gledeleg. Gudstenestereforma legg betydelig vekt på involvering av frivillige i gudstenestene. I Ørsta har vi hatt ein lang tradisjon på å utfordre kor, musikarar og solistar til å ta del i gudsteneste. Vi ser at dette blei endå viktigare etter pandemien. Det tek tid å få folk til gudstenester igjen. Ein god ressurs i arbeidet med å bygge opp igjen gudstenestetilbod og konsert - og kulturtilbod er å hente inn lokale musikkrefter som kan bidra. 

Gudstenestereforma legg betydelig vekt på involvering av frivillige i gudstenestene. Ein god ressurs i arbeidet med å bygge opp gudstenestetilbod og konsert - og kulturtilbod er å hente inn lokale musikkrefter som kan bidra. Dette har vi også gjort i Ørsta sokn gjennom året 2023. Nokre gudstenester utmerkar seg som særs viktige å hente inn eksterne musikk-krefter til: som konfirmasjon, høgtidsdagar, konfirmantjubileum og når det er dåp. Men vi prøver å spørje solistar og andre musikarar/grupper/kor om å ta del også på heilt «vanlege» gudstenester. Det blir lagt ned eit stort arbeid i å invitere med lokale musikarar og kor til gudstenestene. I tillegg vart det satsa ekstra på mellom annna livpust-gudstenestene. 

Livspust – ei messe for heile livet. 
Det er svært gledeleg å sjå at dette er ei gudsteneste som famnar breidt både i kyrkjelyden og i lokalsamfunnet elles. Gudstenesta har eit stort fokus på musikk, med profesjonelt band og profesjonell lyd. Det er lagt ned eit stort arbeid i både førebuing, øving og gjennomføring av gudstenester, noko vi også får igjen for. Tilbakemeldingane frå kyrkjelyden og frå dei frammøtte er svært gode, og det kan sjå ut som vi har funne ei god form på gudstenesta. Breidde og kvalitet er eit overordna mål for det musikalske arbeidet. Tenesteordninga for kantorar peikar på at kantorane skal vere med og forvalte og gjere levande tradisjonelle og nye kyrkjemusikalske verdiar og syte for breidde og kvalitet i det kyrkjemusikalske og kulturelle arbeidet i kyrkjelyden. Det er viktig å fortsette det gode arbeidet som er lagt ned i dette tilbodet, med stor kvalitet i både opplegg, musikk og musikarar. 

Kyrkjemusikk og trusopplæring
Kyrkjemusikk- og kulturverksemd gir eit godt grunnlag for at born og unge kan være deltakarar og ressursar for kyrkjelyden som lærande fellesskap. Denne fellesskapen er ein god arena for læring av bibeltekstar, liturgi og salmar. 

I arbeidet med konfirmantar har kyrkjemusikarane eit særleg ansvar for musikkgruppene på konfirmantleir. Desse musikkgruppene førebur seg til gudstenesta på leir og er eit svært kjekt arbeid! Det er også viktig å utfordre konfirmantar som driv med musikk om å ta del i gudstenester. Palmesøndag 2023 i Ørsta kyrkje er eit godt eksempel på dette. På denne gudstenesta hadde vi konfirmantband med fem konfirmantar. Dette er også noko som bør vidareførast. 

Kantor og organist tek del i førebuing og gjennomføring av skulegudstenester gjennom året. Dei er også med på trusopplæringstiltak som Lys Vaken, tårnagent, undretur og utdeling av 4-års bok for å nemne nokre arrangement. Då med fokus på musikk. 

Babysong: Babysong er eit trusopplæringstiltak som er felles for alle tre sokna: Ørsta, Vartdal og Hjørundfjord sokn. Det blir reklamert på aktuelle facebooksider, samt lokale facebooksider for Ørsta, Vartdal og Hjørundfjord. Alle som er på dåpssamtalar i dei tre sokna får informasjon om tilbodet, samt dei får med seg eit skriv med datoar for hausten/våren. Det har vore god oppslutning rundt tilbodet. Våren 2023 hadde kantor Marie Austrheim Riise babysongsamlingane. Hausten 2023 tok kateket Caroline Sefu over arbeidet. Våren 2023 hadde ein 6 samlingar. Hausten 2023 hadde ein 4 samlingar. To av samlingane var på Ørstaheimen i samarbeid med pårørandegruppa.  (1 vår 2023, 1 haust 2023). Begge samlingane vart svært vellukka og godt motteke frå både «små» og «store».

Korverksemd: Av korverksemd i Ørsta sokn finn vi i år tre kor: Ørsta kyrkjekor, barnekoret GLØD og barnekoret MiniGLØD.

Ørsta kyrkjekor: 
Det er viktig å ha eit godt kyrkjekor i soknet, noko ein verkeleg må satse vidare på. Koret har stor betydning for gudstenestelivet og kyrkjelyden i Ørsta. Dei tek del på mange gudstenester og andre arrangement i løpet av året og gjer eit svært viktig arbeid. Ein må også nemne at Ørsta kyrkjekor både arrangerer kveldsbøner, konsertar, salmekveldar o.l., som er svært positivt for musikk og kulturlivet i Ørsta sokn. Sjå eiga årsmelding for Ørsta kyrkjekor. 

Barnekoret GLØD og MiniGLØD:
Hausten 2023 starta kantor Marie A. Riise opp barnekora GLØD og MiniGLØD. Korarbeidet og satsinga ligg under Ørsta sokneråd sitt arbeid. Dirigentar: Marie A. Riise og Sigrid Nupen. 
Styret: Marie A. Riise (Styreleiar), Sigrid Nupen (styremedlem) og Elisabeth Husebye Nilsen (styremedlem). MiniGLØD: 3-6 år. GLØD: Frå 1.klasse og oppover. 

Barnekora GLØD og MiniGLØD har blitt ein stor sukess! Allereie nokre dagar etter at vi kunngjorde at Ørsta sokn skulle starte opp to barnekor, så opplevde vi ein enorm respons. Og etter eit par veker var det fullt i begge kora. Vi måtte til og med utvide medlemstalet på GLØD. I barnekoret GLØD er det 30 songarar i alderen 6-12 år og i MiniGLØD er det 27 songarar i alderen 3-6 år. I dag står det 15 stk på venteliste i barnekoret MiniGLØD og rundt 6 stk på venteliste i GLØD. 

Mål for koret: Formidle musikk og songglede! Lære borna å bli kjende med kyrkja, kristen song og musikk og å vere aktivt med i gudstenester. Inkludere borna og familiane deira i kyrkjelyden og i kyrkjelydsarbeidet. 
Gjennom faste øvingar, gudstenester og konsertar gir koret i kyrkjelyden rom for ei opplevingsorientert og skapande trusopplæring for barn og unge. Kyrkjemusikk- og kulturverksemd gir eit godt grunnlag for at barn og unge kan være deltakarar og ressursar for kyrkjelyden som lærande fellesskap.
Øvingsstad: Ørsta bedehus: MiniGLØD torsdagar kl.17.45-18.15
                     Ørsta bedehus: Barnekoret GLØD torsdagar kl. 18.30-19.30.  

Kora er tilknytta organisasjonen Ung kirkesang. 
Kora byrja øvingane sine 23.oktober 2023 og hadde 9 øvingar. Dei tok del på to gudstenester, samt at dei song på NMS misjonsmesse og på julegrantenning. Responsen har vore svært god, både frå foreldre og frå kyrkjelyd. Dette arbeidet er eit arbeid som bør satsast vidare på og som har stort potensiale for kyrkjelyden vår. 

Salmekveld i Ørsta kyrkje: «Salmar av Jan Inge Sørbø og Jan Ove Ulstein»:
Ørsta sokn har i fleire år hatt mange vellukka samarbeid med Volda og Ørsta kyrkjeakademi. I lag har ein skipa til mange flotte kveldar med innhaldsrikt program. Fredag 27.oktober arrangerte vi i samarbeid ein salmekveld med salmar av Jan Inge Sørbø og Jan Ove Ulstein. Per Halse hadde ein samtale med både Jan Inge Sørbø og Jan Ove Ulstein. Marie A. Riise hadde ansvar for det musikalske. Med seg hadde ho ei vokalgruppe: Siv Aurdal (sopran), Kirsten R. Grimstad (alt), Christoffer Jensen (tenor) og Jon Endre Ørstavik (bass). Piano og kyrkjeorgel: Marie A. Riise. Flygelhorn: Jan Granum. Trekkspel: Morten Bollerud. Det vart framført tekster av forfattarane, samt allsongar. Det vart ein svært vellukka kveld med godt oppmøte av publikum. Takk til alle som tok del i dette arbeidet. 
Vi syng og spelar jula inn: 
Det var relativt god påmelding på dei tradisjonsrike konsertane «Vi syng og spelar jula inn» i Ørsta kyrkje. Likevel var det ikkje nok påmeldingar til å ha to konsertar. Vi ser at fleire lokale kor og musikarar har eigne konsertar før jul og at færre tek del på desse konsertane. Difor vart det bestemt å ha kun ein konsert i år, istadenfor to. Dette fungerte godt og det vart ei fullsett Ørsta kyrkje. 

Musikarar som har teke del på gusdstenester, konsertar o.l i 2023 i Ørsta sokn:
Vi vil rette ei stor takk til alle som har delteke på gudstenester, konsertar og liknande arrangement i Ørsta sokn. Vi set svært stor pris på at de deltek og vi ynskjer å rette ei stor takk til dykk. Fleire av dykk har også vore med fleire gonger. De gjer alle ein svært viktig jobb og det er utrulig kjekt å ha dykk med på laget. Tusen takk!

Kirsten Ragnhild Grimstad (song), Stig Ulv (gitar), Sissel Ørstavik Aase (fele), Halgrim Nybø(song),  Olav Baarøy (fele), Jan Granum (flygelhorn, trompet), Elise Vatne (song), Marte Grønvold Nilsen (song), Venche V. Leite (song), Ine Refvik (song), Martine Hjertvik Urke (song), Leiv Arne Nydal (fele), Therese Aakre (waldhorn), Oda Brautaset Holen (song), Arnulf Hjertvik (song), Karen Rosenberg Olsen (sopran), Inge Asbjørn Haugen (saksofon), Håkon Moltubak (synth/piano), Kaspar Høydal Sætre (bass), Marit Hovland (song), Benedikte Follestad (song), Sigrid Mo Aam (song), Ørsta kyrkjekor, Barnekora GLØD og MiniGLØD, KRASP, SAMS vokalgruppe, Volda og Ørsta korskule, Ervingen blandakor, Volda mannskor, Halkjelsvika spelemannslag, dansarar frå Ørsta Volda ballettskule. 
 
Musikarar til fleire Livspust-gudstenester: 
Stig Ulv (gitar),Kirsten R. Grimstad (song), Venche V. Leite (song), Svein Hunnes (bass), Erik Fooladi (perk/trommer), Knut Hunnes (bass), Christoffer Jensen (song), Torgeir Standal Hovden (gitar), Ingrid Vik Henriksen (song), SAMS vokalgruppe, Mariann Øye (song), Levi Leite (lyd/lys). 

Vi syng og spelar jula inn 2023
Ervingen blandakor, Åmdalskoret Berre Damer, Ørsta kyrkjekor, Ø.B.Brass, Ørsta hornmusikk, Ørsta skulekorps, Follestaddal hornmusikk.
 
Marie Austrheim Riise
Kantor i Ørsta kyrkje,
13.mars 2024. 



Årsmelding for Ørsta Kyrkjekor 2023

MEDLEMMAR :
Sopranar: Janne Nordal Nupen, Torbjørg Langdal,  Marie Standal, Johanne Øvregaard, 
Norunn Masdal Vartdal, Sky Johnsen,  Aud Standal Digernes
Altar: Jorunn Austrheim,  Hilde Karin Johnsen,  Bente Afset,  Sylvia Ulstein,  Janne Romestrand Eriksen
Tenorar: Ole Christian Johnsen,  Jørn Vartdal,  Steinar Rishaug,  Svein Sætre,  Harald Sætre 
Bassar: Åge Johnsen,  Svein Havåg,  Harald Johnsen 

STYRET 
Leiar: Bente Afset 
Styremedlemmar: Ole Christian Johnsen 
Skrivar : Janne Romestrand Eriksen 
Kasserar: Janne Nordal Nupen
Revisor: Harald Sætre 
Noteforvaltar: Ole Christian Johnsen 
Kappeansvarlig: Hilde Karin Johnsen 

Medlemskontingent: 350.-
Valnemd: Jorunn Austrheim og Marie Standal 

VÅREN  2023:
Styret  hadde 1 møte og elles vart saker som gjaldt koret ,orientert om og bestemt på korøvelsar. 
Koret hadde 15 onsdagsøvingar og vi var med på 7 arrangement +øvingshelg i Innvik.


22. februar deltok vi på askeonsdags-gudsteneste, Bente var tekstlesar. 
Årsmøtet vart helde 1.mars. Anne Margrete Welle  sa frå seg vervet som kasserar som ho har hatt i mange år. Styret vart slik : Janne N.N. , Ole Christian og Johanne  Ø. ( vara )sit 2 år, Bente og Janne R.E. 1 år. Dei andre verva forsett uendra.
3.-5. mars: øvingshelg i Innvik. Felles øving fredag ettermiddag, så kveldsmat og kosestund. 
Laurdag var det både stemmeøving og fellesøving. Mykje god mat. Etter frokost søndag reiste vi til Nedstryn kyrkje der vi song  3 songar.  Kyrkjekaffi etterpå. 
8.mars - kvinnedagen, vi deltok med 2 songar. Interessant samtale mellom A. Moltubakk og Canstanze Lindner. Godt frammøte. 
Skjærtorsdag gudsteneste 6.april, med regn og snø på kvelden.
Påskenattsmesse med levande lys er alltid stemningsfullt. Bra med folk.
19.april arrangerte vi salmekveld , men dessverre var det ikkje så mange tilstades. 
Konserten som vi hadde øvd til, måtte vi avlyse grunna sjukdom. 
7.juni øvde vi ei lita stund til konserten i Aasentunet , før
Steinar Rishaug og frue inviterte oss til hytta si på Krøvelsætra for avslutning. Dei serverte rømmegraut og spekemat, pluss kaffe og kake. Svært kjekt. 
Søndag 11.juni deltok vi på festspelgudsteneste i Aasentunet. 

HAUSTEN 2023:
15 onsdagsøvingar , 5 arrangement/ gudstenester og ein  konsert. 
Mykje av hausten gjekk med til å øve til konserten i oktober. 
Søndag 10.august deltok vi på gudsteneste med både barnedåp og konfirmant- presentasjon. Mange tilhøyrarar gjer det eksta kjekt å synge. 
8.oktober var det endelig klart for konsert. Marie dirigent har organisert program med Karen Rosenberg Olsen,  John Inge Bjøringsøy og kyrkjekoret. Mykje arbeid har ho lagt ned, all ære til henne. Heldigvis kom det bra med tilhøyrarar. 
Allereie 22.oktober var vi i sving igjen. Denne gongen med salmekveld i Vartdal kyrkje. Også her deltok konfirmantane og det var kyrkjekaffi etterpå. 
5.november : helgemesse er noko som alltid samlar mykje folk og viser at kyrkja har ein rolle å spele. 
Taizekveldbøn 15.november ,der fleire av koristane deltok som tekstlesarar. 
No var tida komen for å øve inn til julekonserten. 4 øvingar, der den siste var avslutning med spekemat, kaker ,kaffe og brus. Dessverre gjorde sjukdom at vårt bidrag på julekonserten måtte reduserast til berre 2 songar , men heldigvis var det mange andre som deltok med sine innslag. 

Nok ein gong TUSEN TAKK til vår eminente dirigent Marie, ho gjer ein fantastisk jobb for oss og andre i musikklivet i  bygda. 

20.februar 2024
Janne Romestrand Eriksen, skrivar

